
ಧನಸಂಸ್ಥೌ ತು ಭೌಮಾರ್ಕೀ ಕಥಿತೌ ಧನನಾಶಕೌ .. 16..

ಬುಧೇಕ್ಷಿತೌ ಮಹಾವಿತ್ತಂ ಕುರುತೋ ನಾತ್ರ ಸಂಶಯಃ .
ನಿಃಸ್ವತಾಂ ಕುರುತೇ ತತ್ರ ರವಿರ್ನಿತ್ಯಂ ಯಮೇಕ್ಷಿತಃ .. 17..
ಮಹಾಧನಯುತಂ ಖ್ಯಾತಂ ಶನ್ಯದೃಷ್ಟಃ ಕರೋತ್ಯಸೌ .

ಶನಿಶ್ಚಾಪಿ ರವೇರ್ದೃಷ್ಟ್ಯಾ ಫಲಮೇವಂ ಪ್ರಯಚ್ಛತಿ .. 18..

ಅಥಾಯುರ್ದಾಯಾಧ್ಯಾಯಃ .. 43..
ಧನಾಧ್ನಾಖ್ಯಯೋಗೌ ಚ ಕಥಿತೌ ಭವತಾ ಮುನೇ .

ನರಾಣಾಮಾಯುಷೋ ಜ್ಞಾನಂ ಕಥಯಸ್ವ ಮಹಾಮತೇ .. 1..

ಸಾಧು ಪೃಷ್ಟಂ ತ್ವಯಾ ವಿಪ್ರ ಜನಾನಾಂ ಚ ಹಿತೇಚ್ಛಯಾ .

ಕಥಯಾಮ್ಯಾಯುಷೋ ಜ್ಞಾನಂ ದುರ್ಜ್ಞೇಯಂಯತ್ ಸುರೈರಪಿ .. 2..

ಆಯುರ್ಜ್ಞಾನವಿಭೇದಾಸ್ತು ಬಹುಭಿರ್ಬಹುಧೋದಿತಾಃ .
ತೇಷಾಂ ಸಾರಾಂಶಮಾದಾಯ ಪ್ರ್ವದಾಮಿ ತವಾಽಗ್ರತಃ .. 3..
ಸ್ವೋಚ್ಚನೀಚಾದಿಸಂಸ್ಥಿತ್ಯಾ ಗ್ರಹಾ ಆಯುಃಪ್ರದಾಯಕಾಃ .
ಸ್ವಸ್ವವೀರ್ಯವಶೈರ್ನೈವಂ ನಕ್ಷತ್ರಾಣ್ ಚ ರಾಶಯಃ .. 4..
ಪಿಂಡಾಯುಃ ಪ್ರಥಮಂ ತತ್ರ ಗ್ರಹಸ್ಥಿತಿವಶಾದಹಂ .

4 sanskritdocuments.org



ಬೃಹತ್ಪಾರಾಶರಹೋರಾಶಾಸ್ತ್ರಂ 41-45

ಕಥಯಾಮಿ ದ್ವಿಜಶ್ರೇಷ್ಠ ಶ್ರಣುಷ್ವೇಕಾಗ್ರಮಾನಸಃ .. 5..
ಕ್ರಮಾತ್ ಸೂರ್ಯಾದಿಖೇಟೇಷು ಸ್ವಸ್ವೋಚ್ಚಸ್ಥಾನಗೇಷ್ವಿಹ .

ನಂದೇಂದವಸ್ತಚ್ವಮಿತಾಸ್ತಿಥಯೋಽರ್ಕಾಃ ಶರೇಂದವಃ .. 6..
ಪ್ರಕೃಯತೋ ವಿಂಶತಿಶ್ಚಾಬ್ದಾ ಆಯುಃಪಿಂಡಾಃ ಪ್ರಕೀರ್ತಿತಾಃ .
ನೀಚಗೇಷ್ವೇತದರ್ಧಂಚ ಜ್ಞೇಯಂ ಮಧ್ಯೇಽನುಪಾತತಃ .. 7..
ಸ್ವಚ್ಚಶುದ್ಧೌ ಗ್ರಹಃ ಶೋಧ್ಯಃ ಷಡ್ಭಾದೂನೋ ಭಮಂಡ್ಲಾತ್ .

ಸ್ವಪಿಂಡಗುಣಿತೋ ಭಕ್ತೋ ಭಾದಿಮಾನೇನ ವತ್ಸರಾಃ .. 8..
ಅಸ್ತಗಸ್ತು ಹರೇತ್ಸ್ವಾರ್ಧ ವಿನಾ ಶುಕ್ರಶನೈಶ್ಚರೌ .

ವಕ್ರಚಾರಂ ವಿನಾ ತ್ರ್ಯಾಂಶಾಂ ಶಜ್ಞುರಾಶೌ ಹರೇದ್ ಗ್ರಹಃ .. 9..
ಸರ್ವಾರ್ಧತ್ರಿಚತುಃಪಂಚಷಷ್ಠಭಾಗಂ ಕ್ರಮಾದ್ ಗ್ರಹಃ .
ವ್ಯಯಾದ್ವಾಮಂ ಸ್ಥಿತಃ ಪಾಪೋ ಹರೇತ್ ಸೌಮ್ಯಶ್ಚ ತದ್ದಲಂ .. 10..

ಏಕಭೇ ತು ಬಹುಷ್ವೇಕೋ ಹರೇತ್ಸ್ವಾಂಶಾಂ ಬಲೀ ಗ್ರಹಃ .
ನಾಽತ್ರ ಕ್ಷೀಣಸ್ಯ ಚಂದ್ರಸ್ಯ ಪಾಪತ್ವಂ ಮುನಿಭಿಃ ಸ್ಮೃತಂ .. 11..

ಲಗ್ನಾಂಶಲಿಪ್ತಿಕಾ ಹತ್ವಾ ಪ್ರತ್ಯೇಕಂ ವಿಹಗಾಯುಷಾ .

ಭಾಜ್ಯಾ ಮಂಡಲಲಿಪ್ತಾಭಿರ್ಲಬ್ಧಂ ವರ್ಷಾದಿ ಶೋಧಯೇತ್ .. 12..

ಸ್ವಾಯುಷೋ ಲಗ್ನಗೇ ಸೂರ್ಯೇ ಮಂಗಲೇ ಚ ಶನೈಶ್ಚರೇ .

ತದರ್ಧಂ ಶುಭಸಂದೃಷ್ಟೇ ಪಾತಯೇದ್ ದ್ವಿಜಸತ್ತಮ .. 13..

ಲಗ್ನರಾಶಿಸಮಾಶ್ಚಾಬ್ದಾ ಭಾಗಾದ್ಯೈರನುಪಾತತಃ .
ಮಾಸಾದಿಕಾ ಇತೀಚ್ಛಂತಿ ಲಗ್ನಾಯುಃ ಕೇಽಪಿ ಕೋವಿದಾಃ .. 14..
ಲಗ್ನಾದಾಯೋಂಽಶತುಲ್ಯಃ ಸ್ಯಾದಂತರೇ ಚಾಽನುಪಾತತಃ .
ತತ್ಪತೌ ಬಲಸಂಯುಕ್ತೇ ರಾಶಿತುಲ್ಯಂ ಚ ಭಾಘಿಪೇ .. 15..

ಅಥ ವಿಪ್ರ ನಿಸರ್ಗಾಯುಃ ಖೇಟಾನಾಂ ಕಥಯಾಮ್ಯಹಂ .

ಚಂದ್ರಾರಜ್ಞಸಿತೇಜ್ಯಾರ್ಕಶನೀನಾಂ ಕ್ರಮಶೋಬ್ದಕಾ .. 16..

ಏಕದ್ವಯಂಕನಖಾ ಧೃತ್ಯಃ ಕೃತಿಃ ಪಂಚಾಶದೇವ ಹಿ .

ಜನ್ಮಕಾಲಾತ್ ಕ್ರಮಾಜ್ ಜ್ಞೇಯಾ ದಶಾಶ್ಚೈತಾ ನಿಸರ್ಗಜಾಃ .. 17..
ಅಥಾಂಶಾಯು ಸಲಗ್ನಾನಾಂ ಖೇಟಾನಾಂ ಕಥಯಾಮ್ಯಹಂ .

ನವಾಂಶ್ರಾಶಿತುಲ್ಯಾನಿ ಖೇಟೋ ವರ್ಷಾಣಿಯಚ್ಛತಿ .. 18..

ಭಾದಿಂ ಖಗಂ ಖಗೈಃ ಸೂರ್ಯೈರ್ಹತ್ವಾ ತದ್ಭಗಣಾದಿಕಂ .

ಕೃತ್ವಾಽರ್ಕ್ರಶೇಷಿತಂ ಜ್ಞೇಯಮಬ್ದಾದ್ಯಂಶಾಯುಷಃ ಸ್ಫುಟಂ .. 19..

ಪಿಂಡಾಯುರಿವ ತತ್ರಾಪಿ ಹಾನಿಂ ಕುರ್ಯಾದ್ ವಿಚಕ್ಷಣಃ .
ಅತ್ರಾಽಪರೋ ವಿಶೇಷೋಽಪಿ ಕೈಂಚಿದ್ ವಿಜ್ಞೈರುದಾಹೃತಃ .. 20..

ಸಾಧಿತಾಯುಃ ಖಗೇ ಸ್ವೋಚ್ಚೇ ಸ್ವರ್ಕ್ಷೇ ವಾ ತ್ರಿಗುಣಂ ಸ್ಮೃತಂ .

ದ್ವಿಗುಣಂ ಸ್ವನವಾಂಶಸ್ಥೇ ಸ್ವದ್ರೇಷ್ಕಾಣೇ ತಥೋತ್ತಮೇ .. 21..

ಉಭಯತ್ರ ಗತೇ ಖೇಟೇ ಕಾರ್ಯಂ ತ್ರಿಗುಣಮೇವ ಹಿ .

ಹಾನಿದ್ವಯೇಽರ್ಧಹಾನಿಃ ಸ್ಯಾದಿತ್ಯಾಯುಃ ಪ್ರಸ್ಫುಟಂ ನೃಣಾಂ .. 22..

ಏವಂ ಸಂಸಾಧ್ಯ ಚಾನ್ಯೇಷಾಂ ಹನ್ಯಾತ್ ಸ್ವಸ್ವಪರಾಯುಷಾ .

ನೃಣಾಂ ಪರಾಯುಷಾ ಭಕ್ತ್ವಾ ತೇಷಾಮಾಯುಃ ಸ್ಫುಟಂ ಭವೇತ್ .. 23..

ಅಥಾಯುಃ ಪರಮಂ ವಕ್ಷ್ಯೇ ನಾನಾಜಾತಿಸಮುದ್ಭವಂ .

ಅನಂತಸಂಖ್ಯಂ ದೇವಾನಾಮೃಷೀಣಾಂ ಚ ದ್ವಿಜೋತ್ತಮ .. 24..

ಗೃಧ್ರೋಲೂಕ್ಶುಕಧ್ವಾಂಕ್ಷಸರ್ಪಾಣಾಂ ಚ ಸಹಸ್ರಕಂ .

ಶ್ಯೇನವಾನರಭಲ್ಲುಕಮಂಡೂಕಾನಾಂ ಶತತ್ರಯಂ .. 25..

ಪಂಚಶದುತ್ತರಶತಂ ರಾಕ್ಷಸಾನಾಂ ಪ್ರಕೀರ್ತಿತಂ .

ನಗಣಾಂ ಕುಂಜರಾಣಾಂ ಚ ವಿಂಶೋತ್ತರಶತಂ ತಥಾ .. 26..

ದ್ವಾತ್ರಿಂಶದ್ ಘೋಟಕಾನಾಂಚ ಪಂಚವಿಂಶತ್ ಖರೋಷ್ಟ್ರಯೋಃ .
ವೃಷಾಣಾಂ ಮಹಿಷಾಣಾಂ ಚ ಚತುರ್ವಿಂಶತಿವತ್ಸರಂ .. 27..

ವಿಂಶತ್ಯಾಯುರ್ಮಯೂರಾಣಾಂ ಛಾಗಾದೀನಾಂ ಚ ಷೋಡಶ .

ಹಂಸಾನಾಂ ಪಂಚನವ ಚ ಪಿಕಾನಾಂ ದ್ವಾದಶಾಬ್ದಕಾಃ .. 28..
ಶುನಾಂ ಪಾರಾವತಾನಾಂ ಚ ಕುಕ್ಕುಟಾನಾಂ ದ್ವಾದಶಾಬ್ದಕಾಃ .
ಬುದ್ಬುದಾದ್ಯಂಡಜಾನಾಂ ಚ ಪರಾಯುಃ ಸಪ್ತವತ್ಸರಾಃ .. 29..
ಯದೇತದಧುನಾ ಪ್ರೋಕ್ತಂ ತ್ರಿಧಾಯುದ್ವಿಜಸತ್ತಮ .

ತೇಷು ಕಿಂಚ ಕದಾ ಗ್ರಾಹ್ಯಮಿತಿ ತೇ ಕಥಯಾಮ್ಯಹಂ .. 30..

ವಿಲಗ್ನಪೇ ಬಲೋಪೇತೇ ಶುಭದೃಷ್ಟೇಂಶ್ಶಸಂಭವಭ್ .

ರವೌ ಪಿಂಡೋದ್ಭವಂ ಗ್ರಾಹ್ಯಂ ಚಂದ್ರೇ ನೈಸರ್ಗಿಕಂ ತಥಾ .. 31..

ಬಲಸಾಮ್ಯೇ ದ್ವಯೋರ್ಯೋಗದಲಮಾಯುಃ ಪ್ರಕೀರ್ತಿತಂ .

ತ್ರಯಾಣಾಂ ತ್ರಿಯುತೇಸ್ತ್ರ್ಯಂಶಸಮಂ ಜ್ಞೇಯಂ ದ್ವಿಜೋತ್ತಮ .. 32..

ಅಥಾಽನ್ಯದಪಿ ವಕ್ಷ್ಯಾಮಿ ಶ್ರ್ರಿಣು ತ್ವಂ ದ್ವಿಜಸತ್ತಮ .

ಕೈಶ್ಚಿಲ್ಲಗ್ನಾಷ್ಟಮೇಶಾಭ್ಯಾಂ ಮಂದೇಂದುಭ್ಯಾಂ ತಥೈವ ಚ .. 33..

ಲಗ್ನಹೋರಾವಿಲಗ್ನಾಭ್ಯಾಂ ಸ್ಫುಟಮಾಯುಃ ಪ್ರಕೀರ್ತಿತಂ .

ಆದೌ ಲಗ್ನಾಷ್ಟಮೇಶಾಭ್ಯಾಂಯೋಗಮೇಕಂ ವಿಚಿಂತಯೇತ್ .. 34..

ದ್ವಿತೀಯಂ ಮಂದಚಂದ್ರಾಭ್ಯಾಂಯೋಗಂ ಪಶ್ಯೇದ್ ದ್ವಿಜೋತ್ತಮ .

ಲಗ್ನಹೋರಾವಿಲಗ್ನಾಭ್ಯಾಂ ತೃತೀಯಂ ಪರಿಚಿಂತಯೇತ್ .. 35..

ಚರರಾಶೌ ಸ್ಥಿತೌ ದ್ವೌ ಚಿತ್ ತದಾ ದೀರ್ಘಮುದಾಹೃತಂ .

ಏಕಃ ಸ್ಥಿರೇಽಪರೋ ದ್ವಂದ್ವೇ ದೀರ್ಘಮಾಯುಸ್ತಥಾಪಿ ಹಿ .. 36..

ಏಕಶ್ಚರೇ ಸ್ಥಿರೇಽನ್ಯಶ್ಚೇತ್ ತದಾಮಧ್ಯಮುದಾಹೃತಂ .

ದ್ವೌ ವಾ ದ್ವಂದ್ವೇ ಸ್ಥಿತೌ ವಿಪ್ರ ಮಧ್ಯಮಾಯುಸ್ತಥಾಪಿ ಚ .. 37..

ಏಕಶ್ಚರೇಽಪರೋ ದ್ವಂದ್ವೇ ದ್ವೌ ವಾ ಸ್ಥಿರಗತೌ ತದಾ .

ಜಾತಕಸ್ಯ ತದಾಽಲ್ಪಾಯುರ್ಜ್ಞೇಯಮೇವಂ ದ್ವಿಜೋತ್ತಮ .. 38..

ಯೋಗತ್ರಯೇಣಯೋಗಾಭ್ಯಾಂ ಸಿದ್ಧಂ ಯದ್ ಗ್ರಾಹ್ಯಮೇವ ತತ್ .

ಯೋಗತ್ರಯವಿಸಂವಾದೇ ಲಗ್ನಹೋರಾವಿಲಗ್ನತಃ .. 39..
ಲಗ್ನೇ ವಾ ಸಪ್ತಮೇ ಚಂದ್ರೇ ಗ್ರಾಹ್ಯಂ ಮಂದೇಂದುತಸ್ತದಾ .

ಹ್ರಾಸೋ ವೃದ್ಧಿಶ್ಚ ಕಕ್ಷ್ಯಾಯಾ ವಿಚಿಂತ್ಯಾ ಸರ್ವದಾ ಬುಧೈಃ .. 40..
ದೀರ್ಘೇಯೋಗತ್ರಯೇಣೈವಂ ನಖಚಂದ್ರಸಮಾಬ್ದಕಾಃ .
ಯೋಗದ್ವಯೇನ ವಸ್ವಾಶಾಯೋಗೈಕೇನ ರಸಾಂಕಕಾಃ .. 41..
ಮಧ್ಯೇಯೋಗತ್ರಯೇಣೈವಂ ಖಾಷ್ಟತುಲ್ಯಾಬ್ದಕಾಃ ಸ್ಮೃತಾಃ .
ದ್ವ್ಯಗಾಯೋಗದ್ವಯೇನಾಽತ್ರಯೋಗೈಕೇನಾಬ್ಧಿಷಣ್ಮಿತಾಃ .. 42..
ಅಲ್ಪೇಯೋಗತ್ರಯೇಣಾಽತ್ರದ್ವಾತ್ರಿಂಶನ್ಮಿತವತ್ಸರಾಃ .
ಯೋಗದ್ವಯೇನ ಷಟ್ತ್ರಿಂಶಾತ್ಯೋಗೈಕೇನ ಚ ಖಾಬ್ಧಯಃ .. 43..
ಏವಂ ದೀರ್ಘಸಮಾಲ್ಪೇಷು ಖಾಬ್ಧಯೋ ರಸವಹ್ನಯಃ .
ಖಂಡಾ ದಂತಮಿತಾಸ್ತೇಭ್ಯಃ ಸ್ಫುಟಮಾಯುಃ ಪ್ರಸಾಧಯೇತ್ .. 44..

ಪೂರ್ಣ ರಾಶ್ಯಾದಿಗೇ ಚಾಂತೇ ಹಾನಿರ್ಮಧ್ಯೇಽನುಪಾತತಃ .
ಯೋಗಕಾರಕಖೇಟಾಂಶಯೋಗಸ್ತತ್ಸಂಖ್ಯಯಾ ಹೃತಃ .. 45..
ಲಬ್ಧಾಂಶಾಸ್ತು ಯಥಾಪ್ರಾಪ್ತಖಂಡಘ್ನಾಸ್ತ್ರಿಂಶತೋದ್ಧೃತಾಃ .
ಲಬ್ಧವರ್ಷಾದಿಭಿರ್ಹೀನಂ ಪ್ರಾಪ್ತಾಯುಃ ಪ್ರಸ್ಫುಟಂ ಭವೇತ್ .. 46..

ಯೋಗಹೇತೌ ಶನೌ ಕಕ್ಷ್ಯಾಹ್ರಾಸೋಽನ್ಯೈರ್ವೃದ್ಧಿರುಚ್ಯತೇ .

ನ ಸ್ವರ್ಕ್ಷತುಂಗಗೇ ನೋ ವಾ ಪಾಪಮಾತ್ರಯುತೇಕ್ಷಿತೇ .. 47..

ಲಗ್ನಸಪ್ತಮಗೇ ಜೀವೇ ಶುಭಮಾತ್ರಯುತೇಕ್ಷಿತೇ .

ಕಥಿತಸ್ಯಾಯುಷೋ ವಿಪ್ರ ಕಕ್ಷ್ಯಾವೃದ್ಧಿಃ ಪ್ರಜಾಯತೇ .. 48..

ಅನಾಯುಶ್ಚೇದ್ ಭವೇದಲ್ಪಮಲ್ಪಾನ್ಮಧ್ಯಂ ಪ್ರಜಾಯತೇ .

ಮಧ್ಯಮಾಜ್ಜಾಯತೇ ದೀರ್ಘಂ ದೀರ್ಘಾಯುಶ್ಚೇತ್ತತೋಽಧಿಕಂ .. 49..

ಯೋಗಹೇತೌ ಗುರವೇವಂ ಕಕ್ಷ್ಯಾವೃದ್ಧೇಶ್ಚ ಲಕ್ಷಣಂ .

ಏತಸ್ಮಾದ್ ವೈಪರೀತ್ಯೇನ ಕಕ್ಷ್ಯಾಹ್ರಾಸಃ ಶನೌ ಭವೇತ್ .. 50..

ಆಯುಷೋ ಬಹುಧಾ ಭೇದಾಃ ಕಥಿತಾ ಭವತಾಽಧುನಾ .

ಕತಿಧಾ ಸಾ ಕದಾಽನಾಯುರಮಿತಾಯುಃ ಕದಾ ಭವೇತ್ .. 51..

ಬಾಲಾರಿಷ್ಟಂಯೋಗಾರಿಷ್ಟಮಲ್ಪಂ ಮಧ್ಯಂಚ ದೀರ್ಘಕಂ .

ದಿವ್ಯಂ ಚೈವಾಽಮಿತಂ ಚೈವಂ ಸಪ್ತಧಾಯುಃ ಪ್ರಕೀರ್ತಿತಂ .. 52..

ಬಾಲಾರಿಷ್ಟೇ ಸಮಾ ಅಷ್ಟೌಯೋಗಾರಿಷ್ಟೇ ಚ ವಿಂಶತಿಃ .
ದ್ವಾತ್ರಿಂಶದ್ ವತ್ರರಾ ಅಲ್ಪೇ ಚತುಷ್ಷಷ್ಟಿಸ್ತು ಮಧ್ಯಮೇ .. 53..

ವಿಂಶಾಧಿಕಶ್ತಂ ದೀರ್ಘೇ ದಿವ್ಯೇ ವರ್ಷಸಹಸ್ರಕಂ .

ತದೂರ್ಧ್ವಮಮಿತಂ ಪುಣ್ಯೈರಮಿತೈರಾಪ್ಯತೇ ಜನೈಃ .. 54..
ಚಂದ್ರೇಜ್ಯೌ ಚ ಕುಲೀರಾಂಗೇ ಜ್ನ್!ಅಸಿಅತು ಕೇಂದ್ರಸಂಸ್ಥಿತೌ .

ಅನ್ಯೇ ತ್ರ್ಯಾಯಾರಿಗಾಃ ಖೇಟಾ ಅಮಿತಾಯುಸ್ತದಾ ಭವೇತ್ .. 55..

ಸೌಮ್ಯಾಃ ಕೇಂದ್ರತ್ರಿಕೋಣಸ್ಥಾಃ ಪಾಪಾಸ್ತ್ರ್ಯಾಯಾರಿಗಾಸ್ತಥಾ .

ಶುಭರಾಶೌ ಸ್ಥಿತೇ ರಂಧ್ರೇ ದಿವ್ಯಮಾಯುಸ್ತದಾ ಭವೇತ್ .. 56..

ಗೋಪುರಾಂಶೇ ಗುರೌ ಕೇಂದ್ರೇ ಶುಕ್ರೇ ಪಾರಾವತಾಂಶಕೇ .

ತ್ರಿಕೋಣೇ ಕರ್ಕಟೇ ಲಗ್ನೇ ಯುಗಾಂತಾಯುಸ್ತದಾ ದ್ವಿಜ .. 57..

ದೇವಲೋಕಾಂಶಕೇ ಮಂದೇ ಕುಜೇ ಪಾರಾವತಾಂಶಕೇ .

ಗುರೌ ಸಿಂಹಾಸನಾಂಶೇಽಙ್ಗೇ ಜಾತೋ ಮುನಿಸಮೋ ಭವೇತ್ .. 58..

ಸುಯೋಗೈರ್ವರ್ಧ್ಯತೇ ಹ್ಯಾಯುಃ ಕುಯೋಗೈರ್ಹೀಯತೇ ತಥಾ .

ಅತೋಯೋಗಾನಹಂ ವಕ್ಷ್ಯೇ ಪೂರ್ಣಮಧ್ಯಾಲ್ಪಕಾರಕಾನ್ .. 59..

ಕೇಂದ್ರೇ ಶುಭಗ್ರಹೈರ್ಯುಕ್ತೇ ಲಗ್ನೇಶೇ ಚ ಶುಭಾನ್ವಿತೇ .

ಸಂದೃಷ್ಟೇ ಗುರುಣಾ ವಾಽಪಿ ಪೂರ್ಣಮಾಯುಯುಸ್ತದಾ ಭವೇತ್ .. 60..

ಕೇಂದ್ರಸ್ಥಿತೇ ವಿಲಗ್ನೇಶೇ ಗುರುಶುಕ್ರಸಮನ್ವಿತೇ .

ತಾಭ್ಯಾಂ ನಿರೀಕ್ಷಿತೇ ವಾಽಪಿ ಪೂರ್ಣಮಾಯುರ್ವಿನಿರ್ದಿಶೇತ್ .. 61..

ಉಚ್ಚಸ್ಥಿತೈಸ್ತ್ರಿಭಿಃ ಖೇಟೈರ್ಲಗ್ನರಂಧ್ರಶಸಂಯುತೈಃ .
ಅಷ್ಟಮೇ ಪಾಪಹೀನೇ ಚ ಪೂರ್ಣಮಾಯುರ್ವಿನಿರ್ದಿಶೇತ್ .. 62..

ಅಷ್ಟಮಸ್ಥೈಸ್ತ್ರಿಭಿ ಖೇಟೈಃ ಸ್ವೋಚ್ಚಮಿತ್ರಸ್ವವರ್ಗಗೈಃ .
ಲಗ್ನೇಶೇ ಬಲಸಂಯುಕ್ತೇ ದೀರ್ಘಮಾಯುಸ್ತದಾ ಭವೇತ್ .. 63..

ಸ್ವಭೋಚ್ಚಸ್ಥೇನ ಕೇನಾಪಿ ನಭೌಗೇನ ಸಮನ್ವಿತಃ .
ಅಷ್ಟಮೇಶಃ ಶನಿರ್ವಾಪಿ ದೀರ್ಘಮಾಯುರ್ವಿನಿರ್ದಿಶೇತ್ .. 64..

ತ್ರಿಷಡಾಯಗತೈಃ ಪಾಪೈಃ ಶುಭೈಃ ಕೇಂದ್ರತ್ರಿಕೋಣಗೈಃ .
ಲಗ್ನೇಶೇ ಬಲಸಂಯುಕ್ತೇ ದೀರ್ಘಮಾಯುರ್ವಿನಿರ್ದಿಶೇತ್ .. 65..

ಷಟ್ಸಪ್ತರಂಧ್ರಭವೇಷು ಶುಭಖೇಟಯುತೇಷು ಚ .

ತ್ರಿಭವೇಷು ಚ ಪಾಪೇಷು ಪೂರ್ಣಮಾಯುರ್ವಿನಿರ್ದಿಶೇತ್ .. 66..

ಶತ್ರುವ್ಯಯಗತಾಃ ಪಾಪಾ ಲಗ್ನೇಶೋ ಯದಿ ಕೇಂದ್ರಗಃ .
ರವಿಮಿತ್ರಂ ಚ ರಂಧ್ರೇಶಃ ಪೂರ್ಣಮಾಯುಸ್ತಥಾಪಿ ಹಿ .. 67..

ಆಯುಃ ಸ್ಥಾನಸ್ಥಿತಾಃ ಪಾಪಾಃ ಕರ್ಮೇಶಃ ಸ್ವೋಚ್ಚಗೋ ಯದಾ .

ತಥಾಪಿ ದೀರ್ಘಮಾಯು ಸ್ಯಾತ್ ವಿಜ್ಞೇಯಂ ದ್ವಿಜಸತ್ತಮ .. 68..

ದ್ವಿಸ್ವಭಾವಗೃಹೇ ಲಗ್ನೇ ಲಗ್ನೇಶೇ ಕೇಂದ್ರಸಂಸ್ಥಿತೇ .

ಸ್ವೋಚ್ಚರಾಶಿತ್ರಿಕೋಣೇ ವಾ ದೀರ್ಘಮಾಯುರ್ವಿನಿರ್ದಿಶೇತ್ .. 69..

ದ್ವಿಸ್ವಭಾವಗೃಹೇ ಲಗ್ನೇ ಲಗ್ನೇಶಾದ್ ಬಲಸಂಯುತಾತ್ .

ದ್ವೌ ಪಾಪೌ ಯದಿ ಕೇಂದ್ರಸ್ಥೌ ದೀರ್ಘಮಾಯುಸ್ತದಾ ಭವೇತ್ .. 70..

ಲಗ್ನಾಷ್ಟಮೇಶಯೋರ್ಮಧ್ಯೇ ಯಃ ಖೇಟಃ ಪ್ರಬಲೋ ಭವೇತ್ .

ತಸ್ಮಿನ್ ಕೇಂದ್ರಗತೇ ದೀರ್ಘ ಮಧ್ಯಂ ಪಣಫರಸ್ಥಿತೇ .. 71..

ಆಪೋಕ್ಲಿಮೇ ಸ್ಥಿತೇ ಸ್ವಲ್ಪಮಾಯುರ್ಭವತಿ ನಿಶ್ಚಿತಂ .

ಲಗ್ನೇಶೇ ಚ ರವೇರ್ಮಿತ್ರೇ ದೀರ್ಘಂಮಾಯುಃ ಸಮೇ ಸಮಂ .. 72..

ಶತ್ರೌ ಸ್ವಲ್ಪಂ ವದೇದಿತ್ಥಮಷ್ಟಮೇಶಾದಪಿ ಸ್ಮೃತಂ .

ಮಿತ್ರಮಧ್ಯಾಽರಿಭಾವಸ್ಥೇ ತಸ್ಮಿನ್ನೇವಂ ಫಲಂ ವದೇತ್ .. 73..

ಸಹಜಾಧೀಶಭೂಪುತ್ರೌ ದ್ವೌ ರಂಧ್ರೇಶಶನೈಶ್ಚರೌ .

ಅಸ್ತೌ ವಾ ಪಾಪದೃಗ್ಯುಕ್ತೌ ಸ್ವಲ್ಪಮಾಯುಃ ಪ್ರಯಚ್ಛತಃ .. 74..
ಷಷ್ಠೇಽಷ್ಟಮೇ ವ್ಯಯೇ ವಾಽಪಿ ಲಗ್ನೇಶೇ ಪಾಪಸಂಯುತೇ .

ಸ್ವ ಪಾಯುರನಪತ್ಯೋ ವಾ ಶುಭದೃಗ್ಯೋಗವರ್ಜಿತೇ .. 75..

ಚತುಷ್ಟ್ಯಗತೇ ಪಾಪೇ ಶುಭದೃಷ್ಟಿವಿವರ್ಜಿತೇ .

ಬಲಹೀನೇ ವಿಗ್ಲನೇಶೇ ಸ್ವಲ್ಪಮಾಯುರ್ವಿನಿರ್ದಿಶೇತ್ .. 76..

ವ್ಯಯಾರ್ಥೌ ಪಾಪಸಂಯುಕ್ತೌ ಶುಭದೃಗ್ಯೋಗವರ್ಜಿತೌ .

ಸ್ವಲ್ಪಮಾಯುಸ್ತದಾ ಜ್ಞೇಯಂ ನಿರ್ವಿಶಂಕಂ ದ್ವಿಜೋತ್ತಮ .. 77..

ಲಗ್ನರಂಧ್ರೇಶಯೋರೇವಂ ದುಃಸ್ಥಯೋರ್ಬಲಹೀನಯೋಃ .
ಸ್ವಲ್ಪಮಾಯುರ್ಬುಧೈರ್ಜ್ಞೇಯಂಮಿಶ್ರಯೋಗಾಚ್ಚ ಮಧ್ಯಮಂ .. 78..

ಅಥಮಾರಕಭೇದಾಧ್ಯಾಯಃ .. 44..
ಬಹುಧಾಽಽಯುರ್ಭವಾಯೋಗಾಃ ಕಥಿತಾ ಭವತಾಽಧುನಾ .

ನೃಣಾಂ ಮಾರಕಭೇದಾಶ್ಚ ಕಥ್ಯಂತಾಂ ಕೃಪಯಾ ಮುನೇ .. 1..

ತೃತೀಯಮಷ್ಟಮಸ್ಥಾನಮಾಯುಃಸ್ಥಾನಾಂ ದ್ವಯಂ ದ್ವಿಜ .

ಮಾರಕಂ ತದ್ವ್ಯಯಸ್ಥಾನಂ ದ್ವಿತೀಯಂ ಸಪ್ತಮಂ ತಥಾ .. 2..

ತತ್ರಾಪಿ ಸಪ್ತಮಸ್ಥಾನಾದ್ ದ್ವಿತೀಯಂ ಬಲವತ್ತರಂ .

ತಯೋರೀಶೌ ತತ್ರ ಗತಾಃ ಪಾಪಿನಸ್ತೇನ ಸಂಯುತಾಃ .. 3..
ಯೇ ಖೇಟಾಃ ಪಾಪಿನಸ್ತೇ ಚ ಸರ್ವೇ ಮಾರಕಸಂಜ್ಞಕಾಃ .

ತೇಷಾಂ ದಶಾವಿಪಾಕೇಷು ಸಂಭವೇ ನಿಧನಂ ನೃಣಾಂ .. 4..

ಅಲ್ಪಮಧ್ಯಮಪೂರ್ಣಾಯುಃ ಪ್ರಮಾಣಮಿಹಯೋಗಜಂ .

ವಿಜ್ಞಾಯ ಪ್ರಥಮಂ ಪುಂಸಾಂ ಮಾರಕಂ ಪರಿಚಿಂತಯೇತ್ .. 5..

ಅಲಾಭೇ ಪುನರೇತೇಷಾಂ ಸಂಬಂಧೇನ ವ್ಯಯೇಶಿತುಃ .
ಕ್ವಚಿಚ್ಛುಭಾನಾಂ ಚ ದಶಸ್ವಷ್ಟಮೇಶದಶಾಸು ಚ .. 6..

ಕೇವಲಾನಾಂ ಚ ಪಾಪಾನಾಂ ದಶಾಸು ನಿಧನಂ ಕ್ವಚಿತ್ .

ಅಲ್ಪನೀಯಂ ಬುಧೈರ್ನೃಣಾಂ ಮಾರಕಾಣಾಮದರ್ಶನೇ .. 7..

ಸತ್ಯಪಿ ಸ್ವೇನ ಸಂಬಂಧೇ ನ ಹಂತಿ ಶುಭಭುಕ್ತಿಷು .

ಹಂತಿ ಸತ್ಯಪ್ಯಸಂಬಂಧೇ ಮಾರಕಃ ಪಾಪಭುಕ್ತಿಷು .. 8..

ಮಾರಕಗ್ರಹಸಂಬಂಧಾನ್ನಿಹಂತಾ ಪಾಪಕೃಚ್ಛನಿಃ .
ಅತಿಕ್ರಮ್ಯೇತರಾನ್ ಸರ್ವಾನ್ ಭವತ್ಯತ್ರ ನ ಸಂಶಯಃ .. 9..
ಅಥಾಽನ್ಯದಪಿ ವಕ್ಷ್ಯಾಮಿ ದ್ವಿಜ ಮಾರಕಲಕ್ಷಣಂ .

ತ್ರಿವಿಧಾಶ್ಚಾಯುಷೋಯೋಗಾಃ ಸ್ವಲ್ಪಾಯುರ್ಮಧ್ಯಮೋತ್ತಮಾಃ .. 10..
ದ್ವಾವಿಂಶಾತ್ ಪೂರ್ವಮಲ್ಪಾಯುರ್ಮಧ್ಯಮಾಯುಸ್ತತಃ ಪರಂ .

ಚತುಷ್ಷಷ್ಟ್ಯಾಃ ಪುರಸ್ತಾತ್ ತು ತತೋ ದೀರ್ಘಮುದಾಹೃತಂ .. 11..

ಉತ್ತಮಾಯುಃ ಶತಾದೂರ್ಧ್ವಂ ಜ್ಞಾತವ್ಯಂ ದ್ವಿಜಸತ್ತಮ .

ಜನೈರ್ವಿಂಶತಿವರ್ಷಾಂತ್ಯಮಾಯುರ್ಜ್ಞಾತಂ ನ ಶಕ್ಯತೇ .. 12..

ಜಪಹೋಮಚಿಕಿತ್ಸಾದ್ಯೈರ್ಬಾಲರಕ್ಷಾಂ ಹಿ ಕಾರಯೇತ್ .

ಮ್ರಿಯಂತೇ ಪಿತೃದೋಷೈಶ್ಚ ಕೇಚಿನ್ಮಾತೃಗ್ರಹೈರಪಿ .. 13..

ಕೇಚಿತ್ ಸ್ವಾರಿಷ್ಟ್ಯೋಗಾಚ್ಚ ತ್ರಿವಿಧಾ ಬಾಲಮೃತ್ಯವಃ .
ತತಃ ಪರಂ ನೃಣಾಮಾಯುರ್ಗಣಯೇದ್ ದ್ವಿಜಸತ್ತಮ .. 14..

ಅಥಾಽನ್ಯದಪಿ ವಕ್ಷ್ಯಾಮಿ ನೃಣಾಂ ಮಾರಕಲಕ್ಷಣಂ .

ಅಲ್ಪಾಯುರ್ಯೋಗಜಾತಸ್ಯ ವಿಪ್ಭೇ ಚ ಮೃತಿರ್ಭವೇತ್ .. 15..

ಮಧ್ಯಾಯುರ್ಯೋಗಜಸ್ಯೈವಂ ಪ್ರತ್ಯರೌ ಚ ಮೃತಿರ್ಭವೇತ್ .

ದೀರ್ಘಾಯುರ್ಯೋಗಜಾತಸ್ಯ ವಧಭೇ ತು ಮೃತಿರ್ಭವೇತ್ .. 16..

ದ್ವಾವಿಂಶತ್ರ್ಯಂಶಪಶ್ಚೈವ ತಥಾ ವೈನಾಶಿಕಾಧಿಪಃ .
ವಿಪತ್ತಾರಾಪ್ರತ್ಯರೀಶಾ ವಧಭೇಶಂಸ್ತಥೈವ ಚ .. 17..

ಆದ್ಯಾಂತಪೌ ಚ ವಿಜ್ಞೇಯೌ ಚಂದ್ರಾಕ್ರಾಂತಗೃಹಾದ್ ದ್ವಿಜ .

ಮಾರಕೌ ಪಾಪಖೇಟೌ ತೌ ಶುಭೌ ಚೇದ್ರೋಗದೌ ಸ್ಮೃತೌ .. 18..

ಷಷ್ಠಾಧಿಪದಶಾಯಾಂ ಚ ನೃಣಾಂ ನಿಧನಸಂಭವಃ .
ಷಷ್ಠಾಷ್ಟರಿಷ್ಫನಾಥಾನಾಮಪಹಾರೇ ಮೃತಿರ್ಭವೇತ್ .. 19..

ಮಾರಕಾ ಬಹವಃ ಖೇಟಾ ಯದಿ ವೀರ್ಯಸಮನ್ವಿತಾಃ .

ತತ್ತದ್ದಶಾಂತರೇ ವಿಪ್ರ ರೋಗಕಷ್ಟಾದಿಸಂಭವಃ .. 20..
ಉಕ್ತಾ ಯೇ ಮಾರಕಾಸ್ತೇಷು ಪ್ರಬಲೋ ಮುಖ್ಯಮಾರಕಃ .
ತದವಸ್ಥಾನುಸಾರೇಣ ಮೃತಿಂ ವಾ ಕಷ್ಟಮಾದಿಶೇತ್ .. 21..

ರಹುಶ್ಚೇದಥವಾ ಕೇತುರ್ಲಗ್ನೇ ಕಾಮೇಽಷ್ಟಮೇ ವ್ಯಯೇ .

ಮಾರಕೇಶಾನ್ಮದೇ ವಾಽಪಿ ಮಾರಕೇಶೇನ ಸಂಯುತಃ .. 22..
ಮಾರಕಃ ಸ ಚ ವಿಜ್ಞೇಯಃ ಸ್ವದಶಾಂತರ್ದಶಾಸ್ವಪಿ .

ಮಕರೇ ವೃಶ್ಚಿಕೇ ಜನ್ಮ ರಾಹುಸ್ತಸ್ಯ ಮೃತಿಪ್ರದಃ .. 23..
ಷಷ್ಠಾಽಷ್ಟರಿಷ್ಫಗೋ ರಾಹುಸ್ತದ್ದಯೇ ಕಷ್ಟದೋ ಭವೇತ್ .

ಶುಭಗ್ರಹಯುತೋ ದೃಷ್ಟೋ ನ ತದಾ ಕಷ್ಟಕೃನ್ಮತಃ .. 24..
ಲಗ್ನಾತ್ ತೃತೀಯಭಾವೇ ತು ಬಲಿನಾ ರವಿಣಾಯುತೇ .

ರಾಜಹೇತುಶ್ಚ ಮರಣಂ ತಸ್ಯ ಜ್ಞೇಯಂ ದ್ವಿಜೋತ್ತಮ .. 25..

ತ್ರಿತೀಯೇ ಚೇಂದುನಾ ಯುಕ್ತೇ ದೃಷ್ಟೇ ವಾ ಯಕ್ಷ್ಮಣಾ ಮೃತಿಃ .
ಕುಜೇನ ವ್ರಣಶಸ್ತ್ರಾಗ್ನಿದಾಹಾದ್ಯೈರ್ಮರಣಂ ಭವೇತ್ .. 26..

ತೃತೀಯೇ ಶನಿರಾಹುಭ್ಯಾಂ ಯುಕ್ತೇ ದೃಷ್ಟೇಽಪಿ ವಾ ದ್ವಿಜ .

ವಿಷಾರ್ತಿತೋ ಮೃತಿರ್ವಾಚ್ಯಾ ಜಲಾದ್ವಾ ವಹ್ನಿಪೀಡನಾತ್ .. 27..

ಗರ್ತಾದುಚ್ಚಾತ್ ಪ್ರಪತನಾದ್ ಬಂಧನಾದ್ ವಾ ಮೃತಿರ್ಭವೇತ್ .

ತೃತೀಯೇ ಚಂದ್ರಮಾಂದಿಭ್ಯಾಂ ಯುಕ್ತೇ ವಾ ವೀಕ್ಷಿತೇ ದ್ವಿಜ .. 28..

ಕೃಮಿಕುಷ್ಠಾದಿನಾ ತಸ್ಯ ಮರಣಂ ಭವತಿ ಧ್ರುವಂ .

ತೃತೀಯೇ ಬುಧಸಂಯುಕ್ತೇ ವೀಕ್ಷಿತೇ ವಾಪಿ ತೇನ ಚ .. 29..

ಜ್ವರೇಣ ಮರಣಂ ತಸ್ಯ ವಿಜ್ಞೇಯಂ ದ್ವಿಜಸತ್ತಮ .

ತೃತೀಯೇ ಗುರುಣಾ ಯುಕ್ತೇ ದೃಷ್ಟೇ ಶೋಫಾದಿನಾ ಮೃತಿಃ .. 30..
ತೃತೀಯೇ ಭೃಗುಯುಗ್ದೃಷ್ಟೇ ಮೇಹರೋಗೇಣ ತನ್ಮೃತಿಃ .
ಬಹುಖೇಟಯುತೇ ತಸ್ಮಿನ್ ಬಹುರೋಗಭವಾ ಮೃತಿಃ .. 31..
ತೃತೀಯೇ ಚ ಶುಭೈರ್ಯುಕ್ತೇ ಶುಭದೇಶೇ ಮೃತಿರ್ಭವೇತ್ .

ಪಾಪೈಶ್ಚ ಕೀಕಟೇ ದೇಶೇ ಮಿಶ್ರೈರ್ಮಿಶ್ರಸ್ಥಲೇ ಮೃತಿಃ .. 32..
ತೃತೀಯೇ ಗುರುಶುಕ್ರಾಭ್ಯಾಂ ಯುಕ್ತೇ ಜ್ಞಾನನ ವೈ ಮೃತಿಃ .
ಅಜ್ಞಾನೇನಾಽನ್ಯಖೇಟೈಶ್ಚ ಮೃತಿರ್ಜ್ಞೇಯಾ ದ್ವಿಜೋತ್ತಮ .. 33..

ಚರರಾಶೌ ತೃತೀಯಸ್ಥೇ ಪರದೇಶೇ ಮೃತಿರ್ಭವೇತ್ .

ಸ್ಥಿರರಾಶೌ ಸ್ವಗೇಹೇ ಚ ದ್ವಿಸ್ವಭಾವೇ ಪಥಿ ದ್ವಿಜ .. 34..

ಲಗ್ನಾದಷ್ಟಮಭಾವಾಚ್ಚ ನಿಮಿತ್ತಂ ಕಥಿತಂ ಬುಧೈಃ .
ಸೂರ್ಯೇಽಷ್ಟಮೇಽಗ್ನಿತೋ ಮೃತ್ಯುಶ್ಚಂದ್ರೇ ಮೃತ್ಯುರ್ಜಲೇನ ಚ .. 35..

ಶಾಸ್ತ್ರಾದ್ ಭೌಮೇ ಜ್ವರಾಜ್ ಜ್ಞೇ ಚ ಗುರೌ ರೋಗಾತ್ ಕ್ಷುಧಾ ಭೃಗೌ .

ಪಿಪಾಸಯಾ ಶನೌ ಮೃತ್ಯುರ್ವಿಜ್ಞೇಯೋ ದ್ವಿಜಸತ್ತಮ .. 36..

ಅಷ್ಟಮೇ ಶುಭದೃಗ್ಯುಕ್ತೇ ಧರ್ಮಪೇ ಚ ಶುಭೈರ್ಯುತೇ .

ತೀರ್ಥೇ ಮೃತಿಸ್ತದಾ ಜ್ಞೇಯಾ ಪಾಪಾಖ್ಯೈರನ್ಯಥಾ ಮೃತಿಃ .. 37..
ಅಗ್ನ್ಯಂಬುಮಿಶ್ರತ್ರ್ಯಂಶೈರ್ಜ್ಞೇಯೋಮೃತ್ಯುರ್ಗೃಹಾಶ್ರಿತೈಃ .
ಪರಿಣಾಮಃ ಶವಸ್ಯಾಽತ್ರ ಭಸ್ಮಸಂಕ್ಲೇದಶೋಷಕೈಃ .. 38..
ವ್ಯಾಲವರ್ಗದೃಕಾಣೈಸ್ತು ವಿಡಂಬೋ ಭವತಿ ಧ್ರುವಂ .

ಶವಸ್ಯ ಶ್ವಶೃಗಾಲಾದ್ಯೈರ್ಗೃಧ್ರಕಾಕಾದಿಪಕ್ಷಿಭಿಃ .. 39..
ಕರ್ಕಟೇ ಮಧ್ಯಮೋಽನ್ತ್ಯಶ್ಚ ವೃಶ್ಚಿಕಾದ್ಯದ್ವಿತೀಯಕೌ .

ಮೀನೇಽನ್ತಿಮಸ್ತ್ರಿಭಾಗಶ್ಚ ವ್ಯಾಲವರ್ಗಾಃ ಪ್ರಕೀರ್ತಿತಾಃ .. 40..
ರವಿಶ್ಚಂದ್ರಬಲಾಕ್ರಾಂತತ್ರ್ಯಂಶನಾಥೇ ಗುರೌ ಜನಃ .
ದೇವಲೋಕಾತ್ ಸಮಾಯಾತೋ ವಿಜ್ಞೇಯೋ ದ್ವಿಜಸತ್ತಮ .. 41..

ಶುಕ್ರೇಂದ್ವೋಃ ಪಿತೃಲೋಕಾತ್ತು ಮರ್ತ್ಯಾಚ್ಚ ರವಿಭೌಮಯೋಃ .
ಬುಧಾಽಽರ್ಕ್ಯೋರ್ನರಕಾದೇವಂ ಜನ್ಮಕಾಲಾದ್ ವದೇತ್ ಸುಧಿಃ .. 42..
ಗುರುಶ್ಚಂದ್ರಸಿತೌ ಸೂರ್ಯಭೌಮೌ ಜ್ಞಾರ್ಕೀ ಯಥಾಕ್ರಮಂ .

ದೇವೇಂದುಭೂಮ್ಯಧೋಲೋಕಾನ್ ನಯಂತ್ಯಸ್ತಾರಿರಂಧ್ರಗಾಃ .. 43..
ಅಥ ತತ್ರ ಗ್ರಹಭಾವೇ ರಂಧ್ರಾರಿತ್ರ್ಯಂಶನಾಥಯೋಃ .
ಯೋ ಬಲೀ ಸ ನಿಜಂ ಲೋಕಂ ನಯತ್ಯಂತೇ ದ್ವಿಜೋತ್ತಮ .. 44..

ತಸ್ಯ ಸ್ವೋಚ್ಚಾದಿ ಸಂಸ್ಥಿತ್ಯಾ ವರಮಧ್ಯಾಽಧಮಾಃ ಕ್ರಮಾತ್ .

ತತ್ತಲ್ಲೋಕೇಽಪಿ ಸಂಜಾತಾ ವಿಜ್ಞೇಯಾ ದ್ವಿಜಸತ್ತಮ .. 45..

ಅನ್ಯಾನ್ ಮಾರಕಭೇದಾಂಶ್ಚ ರಾಶಿಗ್ರಹಕೃತಾನ್ ದ್ವಿಜ .

ದಶಾಧ್ಯಾಯಪ್ರಸಂಗೇಷು ಕಥಯಿಷ್ಯಾಮಿ ಸುವ್ರತ .. 46..

ಅಥ ಗ್ರಹಾವಸ್ಥಾಧ್ಯಾಯಃ .. 45..
ಅವಸ್ಥಾವಶತಃ ಪ್ರೋಕ್ತಂ ಗ್ರಹಾಣಾಂ ಯತ್ ಫಲಂ ಮುನೇ .

ಕಾ ಸಾಽವಸ್ಥಾ ಮುನಿಶ್ರೇಷ್ಠ ಕತಿಧಾ ಚೇತಿ ಕಥ್ಯಯಾಂ .. 1..

ಅವಸ್ಥಾ ವಿವಿಧಾಃ ಸಂತಿ ಗ್ರಹಾಣಾಂ ದಿವಜಸತ್ತಮ .

ಸಾರಭೂತಾಶ್ಚ ಯಾಸ್ತಾಸು ಬಾಲಾದ್ಯಾಸ್ತಾ ವದಾಮ್ಯಹಂ .. 2..

ಕ್ರಮಾದ್ ಬಾಲಃ ಕುಮಾರೋಽಥಯುವಾ ವೃದ್ಧಸ್ತಥಾ ಮೃತಃ .
ಷಡಂಶೈರಸಮೇ ಖೇಟಃ ಸಮೇ ಜ್ಞೇಯೋ ವಿಪರ್ಯಯಾತ್ .. 3..

ಫಲಂ ಪಾದಮಿತಂ ಬಾಲೇ ಫಲಾರ್ಧಂ ಚ ಕುಮಾರಕೇ .

12 sanskritdocuments.org



ಬೃಹತ್ಪಾರಾಶರಹೋರಾಶಾಸ್ತ್ರಂ 41-45

ಯೂನಿ ಪೂರ್ಣಂ ಫಲಂ ಜ್ಞೇಯಂ ವೃದ್ಧೇ ಕಿಂಚಿತ್ಮೃತೇ ಚ ಖಂ .. 4..

ಸ್ವಭೋಚ್ಚಯೋಃ ಸಮಸುಹೃದ್ಭಯೋಃ ಶತ್ರುಭನೀಚಯೋಃ .
ಜಾಗ್ರತ್ಸ್ವಪ್ನಸುಷುಪ್ತ್ಯಾಖ್ಯಾ ಅವಸ್ಥಾ ನಾಮದೃಕ್ಫಲಾಃ .. 5..
ಜಾಗರೇ ಚ ಫಲಂ ಪೂರ್ಣಂ ಸ್ವಪ್ನೇ ಮಧ್ಯಫಲಂ ತಥಾ .

ಸುಷುಪ್ತೌ ತು ಫಲಂ ಶೂನ್ಯಂ ವಿಜ್ಞೇಯಂ ದ್ವಿಜಸತ್ತಮ .. 6..

ದೀಪ್ತಃ ಸ್ವಸ್ಥಃ ಪ್ರಮುದಿತಃ ಶಾಂತೋ ದೀನೋಽಥ ದುಃಖಿತಃ .
ವಿಕಲಶ್ಚ ಖಲಃ ಕೋಽಪೀತ್ಯವಸ್ಥಾ ನವಧಾಽಪರಾಃ .. 7..
ಸ್ವೋಚ್ಚಸ್ಥಃ ಖೇಚರೋ ದೀಪ್ತಃ ಸ್ವರ್ಕ್ಷೇ ಸ್ವಸ್ಥೋಽಧಿಮಿತ್ರಭೇ .

ಮುದಿತೋ ಮಿತ್ರಭೇ ಶಾಂತಃ ಸಮಭೇ ದೀನ ಉಚ್ಯತೇ .. 8..

ಶತ್ರುಭೇ ದುಃಖಿತಃ ಪ್ರೋಕ್ತೋ ವಿಕಲಃ ಪಾಪಸಂಯುತಃ .
ಖಲಃ ಖಲಗೃಹೇ ಜ್ಞೇಯಃ ಕೋಪೀ ಸ್ಯಾದರ್ಕಸಂಯುತಃ .. 9..
ಯಾದೃಶೋ ಜನ್ಮಕಾಲೇ ಯಃ ಖೇಟೋ ಯದ್ಭಾವಗೋ ಭವೇತ್ .

ತಾದೃಶಂ ತಸ್ಯ ಭಾವಸ್ಯ ಫಲಮುಹ್ಯಂ ದ್ವಿಜೋತ್ತಮ .. 10..

ಲಜ್ಜಿತೋ ಗರ್ವಿತಶ್ಚೈವ ಕ್ಷುಧಿತಸ್ತೃಷಿತಸ್ತಥಾ .

ಮುದಿತಃ ಕ್ಷೋಭಿತಶ್ಚೈವ ಗ್ರಹಭಾವಾಃ ಪ್ರಕೀರ್ತಿತಾಃ .. 11..
ಪುತ್ರಗೇಹಗತಃ ಖೇಟೋ ರಾಹುಕೇತುಯುತೋಽಥವಾ .

ರವಿಮಂದಕುಜೈರ್ಯುಕ್ತೋ ಲಜ್ಜಿತೋ ಗ್ರಹ ಉಚ್ಯತೇ .. 12..

ತುಂಗಸ್ಥಾನಗತೋ ವಾಽಪಿ ತ್ರಿಕೋಣೇಽಪಿ ಭವೇತ್ಪುನಃ .
ಗರ್ವಿತಃ ಸೋಽಪಿ ಗದಿತೋ ನಿರ್ವಿಶಂಕಂ ದ್ವಿಜೋತ್ತಮ .. 13..

ಶತ್ರುಗೇಹೀ ಶತ್ರುಯುಕ್ತೋ ರಿಪುದೃಷ್ಟೋ ಭವೇದ್ಯದಿ .

ಕ್ಷುಧಿತಃ ಸ ಚ ವಿಜ್ಞೇಯಃ ಶನಿಯುಕ್ತೋ ಯಥಾ ತಥಾ .. 14..

ಜಲರಾಶೌ ಸ್ಥಿತಃ ಖೇಟಃ ಶತ್ರುಣಾ ಚಾಽವಲೋಕಿತಃ .
ಶುಭಗ್ರಹಾ ನ ಪಶ್ಯಂತಿ ತೃಷಿತಃ ಸ ಉದಾಹೃತಃ .. 15..
ಮಿತ್ರಗೇಹೀ ಮಿತ್ರಯುಕ್ತೋ ಮಿತ್ರೇಣ ಚ ವಿಲೋಕಿತಃ .
ಗುರುಣಾ ಸಹಿತೋ ಯಶ್ಚ ಮುದಿತಃ ಸ ಪ್ರಕೀರ್ತಿತಃ .. 16..
ರವಿಣಾ ಸಹಿತೋ ಯಶ್ಚ ಪಾಪಾ ಪಶ್ಯಂತಿ ಸರ್ವಥಾ .

ಕ್ಷೋಭಿತಂ ತಂ ವಿಜಾನೀಯಾಚ್ಛತ್ರುಣಾ ಯದಿ ವೀಕ್ಷಿತಃ .. 17..
ಯೇಷುಯೇಷು ಚ ಭಾವೇಷು ಗ್ರಹಾಸ್ತಿಷ್ಠಂತಿ ಸರ್ವಥಾ .

ಕ್ಷುಧಿತಃ ಕ್ಷೋಭಿತೋ ವಾಪಿ ತದ್ಭಾವಫಲನಾಶನಃ .. 18..
ಏವಂ ಕ್ರಮೇಣ ಬೋದ್ಧವ್ಯಂ ಸರ್ವಭಾವೇಷು ಪಂಡಿತೈಃ .
ಬಲಾಽಬಲವಿಚಾರೇಣ ವಕ್ತವ್ಯಃ ಫಲನಿರ್ಣಯಃ .. 19..
ಅನ್ಯೋನ್ಯಂ ಚ ಮುದಾ ಯುಕ್ತಂ ಫಲಂ ಮಿಶ್ರಂ ವದೇತ್ಪುನಃ .

ಬಲಹೀನೇ ತದಾ ಹಾನಿಃ ಸಬಲೇ ಚ ಮಹಾಫಲಂ .. 20..

ಕರ್ಮಸ್ಥಾನೇ ಸ್ಥಿತೋ ಯಸ್ಯ ಲಜ್ಜಿತಸ್ತೃಷಿತಸ್ತಥಾ .

ಕ್ಷುಧಿತಃ ಕ್ಷೋಭಿತೋ ವಾಪಿ ಸ ನರೋ ದುಃಖಭಾಜನಂ .. 21..

ಸುತಸ್ಥಾನೇ ಭವೇದ್ಯಸ್ಯ ಲಜ್ಜಿತೋ ಗ್ರಹ ಏವ ಚ .

ಸುತನಾಶೋ ಭವೇತ್ತಸ್ಯ ಏಕಸ್ತಿಷ್ಠತಿ ಸರ್ವದಾ .. 22..

ಕ್ಷೋಭಿತಸ್ತೃಷಿತಶ್ಚೈವ ಸಪ್ತಮೇಯಸ್ಯ ವಾ ಭವೇತ್ .

ಮ್ರಿಯತೇ ತಸ್ಯ ನಾರೀ ಚ ಸತ್ಯಮಾಹುರ್ದ್ವಿಜೋತ್ತಮ .. 23..

ಸುತೇ ಭೂಸುತೇ ಪುತ್ರಕಾಂತಾವಿಯೋಗೋ ಭವೇದ್ರಾಹುಣಾ ದಾರುಣೋ ವಾ
ನಿಪಾತಃ .. 67..
ಗಮನೇ ಗಮನಂ ಕುರುತೇಽನುದಿನಂ ವ್ರಣಜಾಲಭಯಂ ವನಿತಾಕಲಹಃ .
ಬಹುದದ್ರುಕಕಂಡುಭಯಂ ಬಹುಧಾ ವಸುಧಾತನಯೋ ವಸುಹಾನಿಕರಃ .. 68..
ಆಗಮನೇ ಗುಣಶಾಲೀ ಮಣಿಮಾಲೀವಾ ಕರಾಲಕರವಾಲೀ .

ಗಜಹಂತಾ ರಿಪುಹಂತಾ ಪರಿಜನಸಂತಾಪಹಾರಕೋ ಭೌಮೇ .. 69..

ತುಂಗೇ ಯುದ್ಧಕಲಾಕಲಾಪಕುಶಲೋ ಧರ್ಮಧ್ವಜೋ ವಿತ್ತಪಃ .
ಕೋಣೇ ಭೂಮಿಸುತೇ ಸಭಾಮುಪಗತೇ ವಿದ್ಯಾವಿಹೀನಃ ಪುಮಾನ್ .

ಅಂತೇಽಪತ್ಯಕಲತ್ರಮಿತ್ರರಹಿತಃ ಪ್ರೋಕ್ತೇತರಸ್ಥಾನಗೇ .

ಽವಶ್ಯಂ ರಾಜಸಭಾಬುಧೋ ಬಹುಧನೀ ಮಾನೀ ಚ ದಾನೀ ಜನಃ .. 70..
ಆಗಮೇ ಭವತಿ ಭೂಮಿಜೇ ಜನೋ ಧರ್ಮಕರ್ಮರಹಿತೋ ಗದಾತುರಃ .

ಧನಪತಿಸಮತಾ ವಾ ಭೂಪತಾ ಮಂತ್ರಿತಾ ವಾ .

ಗುಣಾನಾಮಾನಂದಂ ವಿಮಲಸುಖಕಂದಂ ವಿತನುತೇ .

ಸದಾ ತೇಜಃಪುಂಜಂ ವ್ರಜಪತಿನಿಕುಂಜಂ ಪ್ರತಿಗಮಂ .

ಪ್ರಕಾಶಂ ಚೇದುಚ್ಚೇ ದ್ರುತಮುಪಗತೋ ವಾಸವಗುರು .

ರ್ಗುರುತ್ವಂ ಲೋಕಾನಾಂ ಧನಪತಿಸಮತ್ವಂ ತನುಭೃತಾಂ .. 90..

ಸಾಹಸೀ ಭವತಿ ಮಾನವಃ ಸದಾ ಮಿತ್ರವರ್ಗಸುಖಪೂರಿತೋ ಮುದಾ .

ಪಂಡಿತೋ ವಿವಿಧವಿತ್ತಮಂಡಿತೋ ದೇವವಿದ್ಯದಿ ಗುರೌ ಗಮಂ ಗತೇ .. 91..

ಆಗಮನೇ ಜನತಾ ವರಜಾಯಾಯಸ್ಯ ಜನುಃಸಮಯೇ ಹರಿಮಾಯಾ .

ಮುಂಚತಿ ನಾಲಮಿಹಾಲಯಮದ್ಧಾ ದೇವಗುರೌ ಪರಿತಃ ಪರಿಬದ್ಧಾ .. 92..
ಸುರಗುರುಸಮವಕ್ತಾ ಶುಭ್ರಮುಕ್ತಾಫಲಾಢ್ಯಃ .
ಸದಸಿ ಸಪದಿ ಪೂರ್ಣೋ ವಿತ್ತಮಾಣಿಕ್ಯಮಾನೈಃ .
ಗಜತುರಗರಥಾಢ್ಯೋ ದೇವತಾಧೀಶಪೂಜ್ಯೋ .

ಜನುಷಿ ವಿವಿಧವಿದ್ಯಾಗರ್ವಿತೋ ಮಾನವಃ ಸ್ಯಾತ್ .. 93..

ನಾನಾವಾಹನಮಾನಯಾನಪಟಲೀಸೌಖ್ಯಂ ಗುರಾವಾಗಮೇ .

ಭೃತ್ಯಾಪತ್ಯಕಲತ್ರಮಿತ್ರಜಸುಖಂ ವಿದ್ಯಾಽನವದ್ಯಾ ಭವೇತ್ .

ಕ್ಷೋಣೀಪಾಲಸಮಾನತಾನವರತಂ ಚಾಽತೀವ ಹೃದ್ಯಾ ಮತಿಃ .
ಕಾವ್ಯಾನಂದರತಿಃ ಸದಾ ಹಿನಗತಿಃ ಸರ್ವತ್ರ ಮಾನೋನ್ನತಿಃ .. 94..
ಭೋಜನೇ ಭವತಿ ದೇವತಾಗುರೌ ಯಸ್ಯ ತಸ್ಯ ಸತತಂ ಸುಭೋಜನಂ .

ನೈವ ಮುಂಚತಿ ರಮಾಲಯಂ ತದಾ ವಾಜಿವಾರಣರಥೈಶ್ಚ ಮಂಡಿತಂ .. 95..

ನೃತ್ಯಲಿಪ್ಸಾಗತೇ ರಾಜಮಾನೀ ಧನೀ ದೇವತಾಧೀಶವಂದ್ಯಃ ಸದಾ ಧರ್ಮವಿತ್ .

ತಂತ್ರವಿಜ್ಞೋ ಬುಧೈರ್ಮಂಡಿತಃ ಪಂಡಿತಃ ಶಬ್ದವಿದ್ಯಾನವಿದ್ಯೋ ಹಿ ಸದ್ಯೋ ಜನಃ ..

ಕುತೂಹಲೀ ಸಕೌತುಕೇ ಮಾಹಾಧನೀ ಜನಃ ಸದಾ .

ನಿಜಾನ್ವಯೇ ಚ ಭಾಸ್ಕರಃ ಕೃಪಾಕಲಾಧರಃ ಸುಖೀ .

ನಿಲಿಂಪರಾಜಪೂಜಿತೇ ಸುತೇನ ಭೂನಯೇನ ವಾ .

ಯುತೋ ಮಹಾಬಲೀ ಧರಾಧಿಪೇಂದ್ರಸದ್ಮಪಂಡಿತಃ .. 97..
ಗುರೌ ನಿದ್ರಾಗತೇ ಯಸ್ಯ ಮೂರ್ಖತಾ ಸರ್ವಕರ್ಮಣಿ .

par4145.pdf 19



ಬೃಹತ್ಪಾರಾಶರಹೋರಾಶಾಸ್ತ್ರಂ 41-45

ದರಿದ್ರತಾಪರಿಕ್ರಂತಂ ಭವನೇಂ ಪುಣ್ಯವರ್ಜಿತಂ .. 98..

ಜನೋ ಬಲೀಯಾನಪಿದಂತರೋಗೀ ಭೃಗೌ ಮಹಾರೋಷಸಮನ್ವಿತಃ ಸ್ಯಾತ್ .

ಧನೇನ ಹೀನಃ ಶಯನಂ ಪ್ರಯಾತೇ ವಾರಾಂಗನಾಸಂಗಮಲಂಪಟಶ್ಚ .. 99..
ಯದಿ ಭವೇದುಶನಾ ಉಪವೇಶನೇ ನವಮಣಿವ್ರಜಕಾಂಚನಭೂಷಣೈಃ .
ಸುಖಮಜಸ್ರಮರಿಕ್ಷಯ ಆದರಾದವನಿಪಾದಪಿ ಮಾನಸಮುನ್ನತಿಃ .. 100..
ನೇತ್ರಪಾಣಿಂಗತೇ ಲಗ್ನಗೇಹೇ ಕವೌ ಸಪ್ತಮೇ ಮಾನಭೇ ಯಸ್ಯ ತಸ್ಯ ಧ್ರುವಂ .

ನೇತ್ರಪಾತೇ ನಿಪಾತೋ ಧನಾನಾಮಲಂ ಚಾನ್ಯಭೇ ವಾಸಶಾಲಾ ವಿಶಾಲಾ ಭವೇತ್
.. 101..

ಸ್ವಾಲಯೇ ತುಂಗಭೇ ಮಿತ್ರಭೇ ಭಾರ್ಗವೇ ತುಂಗಮಾತಂಗಲೀಲಾಕಲಾಪೀ ಜನಃ .
ಭೂಪತೇಸ್ತುಲ್ಯ ಏವ ಪ್ರಕಾಶಂ ಗತೇ ಕಾವ್ಯವಿದ್ಯಾಕಲಾಕೈತುಕೀ ಗೀತವಿತ್ .. 102..

ಗಮನೇ ಜನನೇ ಶುಕ್ರೇ ತಸ್ಯ ಮಾತಾ ನ ಜೀವತಿ .

ಆಧಿಯೋಗೋ ವಿಯೋಗಶ್ಚ ಜನಾನಾಮರಿಭೀತಿತಃ .. 103..
ಆಗಮನಂ ಭೃಗುಪುತ್ರೇ ಗತವತಿ ವಿತ್ತೇಶ್ವರೋ ಮನುಜಃ .

ಅನಾಯಾಸೇನಾಲಂ ಸಪದಿ ಮಹಸಾಯಾತಿ ಸಹಸಾ .

ಪ್ರಗಲ್ಭತ್ವಂರಾಜ್ಞಃ ಸದಸಿ ಗುಣವಿಜ್ಞಃ ಕಿಲ ಕವೌ .

ಸಭಾಯಾಮಾಯಾತೇ ರಿಪುನಿವಹಹಂತಾ ಧನಪತೇಃ .
ಸಮತ್ವಂ ವಾ ದಾತಾ ಬಲತುರಗಗಂತಾ ನರವರಃ .. 105..
ಆಗಮೇ ಭಾರ್ಗವೇ ಮಾಗಮೋ ಜನ್ಮಿನಾಮರ್ಥರಾಶೇರರಾತೇರತೀವ ಕ್ಷತಿಃ .
ಪುತ್ರಪಾತೋ ನಿಪಾತೋಜನಾನಾಮಪಿವ್ಯಾಧಿಭೀತಿಃ ಪ್ರಿಯಾಭೋಗಹಾನಿರ್ಭವೇತ್

ಕ್ಷುಧಾತುರೋ ವ್ಯಾಧಿನಿಪೀಡಿತಃ ಸ್ಯಾದನೇಕಧಾರಾತಿಭಯರ್ದ್ದಿತಶ್ಚ .

